
 އަލިފުށި ދއާިރާގެ މެންބރަު މުޙައްމދަު ރަޝދީު ޙުސައިން{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ބއަްދަލވުުން ފަށާނަން. މވިަގުތު ކޮމިޓއީަށް ވަޑައިގެން ތިއްބެވީ، މާފަންނު ވަނަ    57` އިޤުތިޞާދީ ކޮމިޓީގެ  

މެންބަރު  އިއްޒަތްތެރި  ދާއިރާގެ  އުތުރު  ތިނަދޫ  ރޝަީދު.  އިބްރާހމީް  މެންބަރު  އިއްޒަތްތެރި  ދާއިރާގެ  މެދު 

މިލަ ނޒާިލް.  އިބްރާހީމް  މެންބަރު  އިއްޒަތްތެރި  ދާއިރާގެ  ދެކެނު  ހިތދަޫ  އިއްޒަތްތެރި ޢަބްދުލްމުޣުނީ.  ދާއިރާގެ  ންދޫ 

ނިލަންދޫ ރިޟާ.  ޢަލީ  ދާއިރާގެ    މެންބަރު  ދވުާފަރު  ޙމަީދު.  ޢަބްދުލްމުޙުސިން  މެންބަރު  އިއޒްަތްތެރި  ދާއިރާގެ 

ރަޝީދު   މުޙއަްމަދު  މެންބަރު  ދާއިރާގެ  އަލިފުށި  އަޅުގަނޑު  އަދި  އަޙުމަދު  އިސްމާޢީލް  މެންބަރު  އިއްޒަތްތެރި 

ޑާ ކުރެވިފައި މި އޮތީ، ވަރަށް ޒަމާންވީ ޗެމްބަރު އޮފް ކޮމާސްގެ ބިލާ ގުޅޭގޮތުން އަނެއްކާ  ޙުސއަިން. މއިަދު އެޖެން

ގޮތެއް   ގުޅޭގޮތުން  އިތުރުކުރުމާ  ސުންގަޑި  އޮތީމަ  ހަމަވެފައި  ސުންގަޑި  އޮތް  ކަނޑައަޅާފައި  އަޅުގަނޑުމެން  ވެސް 

ގަނޑުމެން ކޮމިޓީން ކުރަންޖެހޭ މަސއަްކަތް ދެ  ނިންމުމަށް. ޗެމްބަރު އޮފް ކމޮސާްގެ ބިލްގެ މަސައްކަތް، މިހާރު އަޅު

ބުރަކަށް ގާތްގަނޑަކަށް މުޅިން ނިންމާފއަި، އެ ހިސާބުން ގާނޫނީ ބއަެއް ކަންކަން އޭގެން ފާހަގަކުރެވޭތީ، ބަންޑާރަ  

އިދާތީވެ  ނއަިބު އޮފީހުންނާ ކަމާ ގުޅުނހްުރި އެހެން ލއަިން މިނިސްޓރްީތަކުން ކުރަންޖެހޭ ބއަެއް ކަންތައްތައް ދިގުލަ

އަޅުގަނޑުމެންނާ  މސައަްކަތް  ބިލުގެ  އެ  ކޮމިޓީން  މި  އެކަމަކު  ދަނީ.  މި  ނިނމްާނުލވެިގެން  މި  އަޅުގަނޑުމެންނަށް 

ދާތީވެ   ދިގުލއަިގެން  ހެދި  ސަބަބުތަކާ  އެކިއެކި  ދިމާވާ  ނިންމާފަހުން  ކޮށް  މިންވަރަށް  އޮތް  އައިއްސަ  ހަމއަަށް 

އަދިވެ ދައުރުގައި  މި  ހަފުތާތެރޭގއަި އަޅުގަނޑުމެންނަށް  މި  އަޅުގަނޑުމެންނަށް  އުޅެނީ.  މި  ނިންމާނުލެވިގެން  ސް 

ވެސް، މި ދިޔަ ހަފުތާތެރޭގައި ވެސް އެ ނިންމާފައި ކޮމިޓީއާ ހަމއަަށް ލިބޭނެ ކަމަށް އަޅުގަނޑުމެން އއުްމިދުކޮށްގެން 

އަދވިެސް އެކަމަކު  މަޢުލޫ  ތިބީ.  އެންމެފަހުގެ  އަންނަންވާ  ހަމއަަށް  ނައިބުގެ  އަޅުގަނޑުމެންނާ  ބަންޑާރަ  މާތުތައް 

އޮތީމަ،   ނއަިސް  ދިމަދިމާލުން  އެކި  އަންނަންޖެހޭ  އެ  އަދވިެސް  މިނިސްޓްރީންނާ  އިކޮނޮމިކް  އޮފީހުންނާއި 

އަޅުގަނޑުމެންނަށް ކުރއިަށް ނުގެންދެވި މި އޮތީ. އެހެނވްީމާ، އަޅުގަނޑު ތި ބޭފުޅުން އަރިހުގައި އެދޭނަން ޗެމްބަރު 

ސުންގަޑި އިތުރުކުރުމަށް. އަޅުގަނޑު ގަބޫލުކުރަނީ ދެން މި ދައުރުގައި އަޅުގަނޑުމެންނަކަށް މި އޮފް ކޮމާސްގެ ބިލްގެ  

ފެބްރުވަރީގައި އަޅުގަނޑުމެން މަސައްކަތަށް ނިކުމެފއަި، އެ ކަމަށް  މަސއަްކަތް ނުނިންމޭނެ ކަމަށް. އަންނަ ދއަުރު 

ކަ ސުންގަޑިއެއް  ދއެްވާފައި  ބޭފުޅުން  ތި  ވަގުތު  މަސައްކަތް އެކަށީގެންވާ  މި  ހވީަނީ  އަޅުގަނޑަށް  ނޑއަެޅުއވްީމާ 

ނިންމާލވެިދާނެ ކަމަށް. އަޅުގަނޑު ތި ބޭފުޅުންނަށް ހުޅުވާލާނަން ފުރުޞަތަށް. )ވަގުތުކޮޅަކަށްފަހު( އާދެ! އަޅުގަނޑު  

 ހިތަދޫ ދެކުނު ދާއިރާގެ އިއްޒަތްތެރި މެންބަރު އިބްރާހީމް ނޒާިލއްަށް ފުރުޞަތު އަރުވަން.  

  ވާހަކަދެއްކެވުން: ނު ދާއިރާގެ މެންބަރު އިބްރާހީމް ނޒާިލް ހިތަދޫ ދެކު

އަޅުގަނޑުމެން   ފާހަގަކުރއެވްިހެން  ތި  މުޤައްރިރު  ބިލު  ކޮމާސްގެ  އޮފް  ޗެމްބަރު  މުޤއަްރިރު.  ޝުކުރިއްޔާ  އާދެ! 

ނިޔަލަށް  ފެބްރުވަރީގެ  ސުންގަޑިއަކަށް  ނިންމަން  ބައި  ހުރި  ނުނިމި  ބާކީ  ނިމި،  ކަންތައްތަކެއް  ގިނަ  ކުރަންހުރި 

 އަޅުގަނޑު ހުށަހަޅަން. 

 

  ވުން:ރިޔާސަތުން ވާހަކަދެއްކެ 

މެންބަރު  އިއްޒަތްތެރި  ދާއިރާގެ  ނިލަންދޫ  އަރވުާނަން  ފުރުޞަތު  އަޅުގަނޑު  މެންބަރު.  އިއޒްަތްތެރި  ޝުކުރއިްޔާ 

 ޢަބްދުލްމުޙުސިން ޙަމީދަށް. 

 

  ވާހަކަދއެްކެވުން: ނިލަންދޫ ދާއިރާގެ މެންބަރު ޢބަްދުލްމުޙުސިން ޙަމީދު 

ހިތަ މުޤައްރިރު.  ޝުކުރިއްޔާ  ބޮޑަށް  ވަރަށް  ހުށަހެޅއުްވި  އާދެ!  އެ  މެންބަރު  އިއޒްަތްތެރި  ދާއިރާގެ  ދެކުނު  ދޫ 

 ހުށަހެޅުމަށް އަޅުގަނޑު ތއާީދުކުރަން. 

 

  ރިޔާސަތުން ވާހަކަދެއްކެވުން:

ވެސް  ބޭފުޅުން  ހުރިހާ  ވަޑައިގެންތިއްބެވި  ކޮމިޓއީަށް  އަޅުގަނޑުމެން  އާދެ!  މެންބަރު.  އިއްޒަތްތެރި  ޝުކުރިއްޔާ 

ރައްވާ ފެބްރުވަރީގެ ނިލަޔަށް ޗެމްބަރު އޮފް ކޮމާސްގެ ބިލުގެ ނިންމާ ސުންގަޑި ކަމުގައި  އެއްވެސް އިޢުތިރާޟެއް ނުކު

ދާނަން.   ދޭކަށް  ނަންބަރު  އެޖެންޑާ  އަޅުގަނޑު  ކަނޑައަޅއަި،  ސުންގަޑިކަމުގައި  އެއީ  އެހެނވްީމާ،  ކަނޑއަަޅަން. 

ރަށް ޚިދުމަތްދވެޭނެ މަގުތަނަވަސްކޮށްދިނުމަށް އެޖެންޑާ ނަންބަރު ދއޭްގައި މި އޮތީ، އިހވަަންދިއްޕޮޅުގައި އާގުބޯޓުފަހަ

ގަރާރުގެ   ކަނޑައަޅައި،  ސުންގަޑި  ގަރާރުގެ  ހުށަހަޅއުވްާފައިވާ  ސަލީމް  އަޙުމަދު  މެންބަރު  ދާއިރާގެ  ހޯރަފުށި  އެދި 

ދެން  ވެސް  މަސއަްކަތަކީ  މި  މަޝްވަރާކުރުން.  ގުޅޭގޮތުން  ބެހޭގޮތުން،  ގޮތަކާ  ކުރިއަށްގެންދާނެ  މަސއަްކަތް 

ގުޅުންހުރި އަޅު ކަމާ  މި ދެކެނީ. އެއީ  ކަމަށް  ފަހަރުގައި ނުނިންމިދާނެ މަސއަްކަތެއް  ދައުރުގައި  މި  ގަނޑުމެންނަށް 

ފަރާތްތަކުން ހޯދަންޖެހޭ މަޢުލޫމާތުތަކާ އެއްޗިހި ހޯދާ، ކޮމިޓީއާ ހަމއަަށް މި މަހުގެ ބާކީ މި އޮތް ދުވަސްކޮޅު އެކަން  

އެއްގެ ގޮތުގައި ފެބްރުވަރީގައި އަޅުގަނޑުމެން މަސައްކަތަށް ނިކުމެފއަި، އެ  ނުކުރވެިދާނެ ކަމަށް ފެންނާތީ، ސުންގަޑި 

ހަމއައެއާެކު،  ދެކެން.  ގޮތުގައި  ރަނގަޅުކަމެއްގެ  އެއީ  ކަނޑއަެޅުން  ޑޭޓެއް  ވަގުތުދެއްވާފއަި،  އެކަށީގެންވާ  ކަމަށް 

ކުރިއަށްގެންދާނެ   ކަނޑައެޅުމަށްފަހު،  މަސައްކަތަށް ސުންގަޑި  މެންބަރުން އަޅުގަނޑުމެންގެ  ގުޅޭގޮތުން ވެސް  ގޮތަކާ 

ފަރާތްތަކާތޯ  ކޮން  އއެީ،  ފުރުޞަތުއަރުވާނަން.  އަޅުގަނޑު  ވެސް  ހިއްސާކޮށްދެއްވުމަށް  ގޮތް  ވިސްނުންފުޅުހުރި 

ފަހުން  ރކެޯޑުގައި  ދަ  އޮފް  ގޮތުން  ބެހޭ  ކަނތްއަްތަކާ  މި  ހޯދާނީ،  މަޢުލޫމާތު  ލިޔުމުންތޯ  ބއަްދަލުކުރާނީ، 

ގޮ ދަ  މަޝްވަރާކޮށްލާފައި  )އޮފް  އަރވުާނަން.  ފުރުޞަތު  ރަސްމީކޮށް  ފަހުގައި  އޭގެ  އަޅުގަނޑު  ނިންމަން.  ތެއް 

އިއޒްަތްތެރި   ދާއިރާގެ  މިލަންދޫ  އަރވުާނަން  ފުރުޞަތު  އަޅުގަނޑު  މަޝްވަރާކުރެއވްުން(  މެންބަރުން  ރކެޯޑުގައި 

 މެންބަރު ޢަލީ ރިޟާއަށް.

 

 ވާހަކަދއެްކެވުން:  ޟާމިލަންދޫ ދާއިރާގެ މެންބަރު ޢލަީ ރި

މަގު  ޚިދުމަތްދވެޭނެ  އާގުބޯޓުފަހަރަށް  އިހވަަންދިއްޕޮޅުގައި  އާދެ!  މުޤައްރިރު.  އިއޒްަތްތެރި  ޝުކުރއިްޔާ 

މިއީ   ހިތަށްއަރަނީ  އަޅުގަނޑު  އައިސްފައވިާތީވެ،  ކޮމިޓއީަށް  މި  ގަރާރު  ހުށަހަޅާފއަިވާ  އެދި  ތަނަވަސްކޮށްދިނުމަށް 

ވުރެ މާ ބޮޑު ކަމެކޭ. އެހާ ކޑުަކުޑަ ގޮތަކަށް އަދި ނިންމައިލެވޭވަރުގެ ކަމެއް ވެސް  އަޅުގަނޑުމެން އަދި ހީކުރާވަރަށް

އަޅުގަނޑަށް  ކަމަށވްާތީވެ.  މއަްސަލައެއް  އޮތް  ގުޅުން  ވެސް  އިޤުތިޞާދާ  ޤއަުމުގެ  ގުޅިފައި،  މިއާ  މިއީ.  ނޫން 

ން ހަމަ ކަމާ ގުޅޭ ފަރާތްތަކާ ބއަްދަލުވެ،  ގަބޫލުކުރެވޭ ގޮތުގައިވެއްޖިއްޔާ މި މއަްސަލައިގައި އަޅުގަނޑުމެން ކުރިއަށްދާ

މުހިންމު   ނުހަނު  ހިތުން  އަޅުގަނޑު  ލިބުމަކީ  ކޮމިޓއީަށް  މި  އަޅުގަނޑުމެންނަށް  މަޝވްަރާ  ޚިޔާލާއި  ބޭފުޅުންގެ  އެ 

ށް  ބޭނުންތެރި ކަމަކަށް ވާނެ. މިހެން މި ދެންނވެީ، މިއީ ކުޑަގޮތަކަށް ފަށަން އުޅުނަސް ނިމިގެންދާއިރުގައި އަޅުގަނޑަ

އޭގެ ސަބަބުން ރަނގަޅު އެކަށީގެންވާ އަސަރުތަކެއް ކޮށްފާނެއޭ.  ގަބޫލުކުރެވެނީ މުޅި ޤއަުމުގެ އިޤުތިޞާދަށް ވެސް 

ވަރަށް ފުޅާ ދާއިރއާެއްގައި މި ކަން ބޮޑުކުރވެެން އޮތް ކަމަކަށްވާތީވެ، އެހެންވެ މިފަދަ ކަމަކާ މަޝްވަރާކުރާއިރުގައި  

މީގއަި ގަބޫލުކުރެވެނީ  ވެސް    އަޅުގަނޑަށް  ހިސާބެއް  ނިންމޭނެ  ގޮސް  މި  މުހިންމީކީ.  ނޫނޭ  ފަށައިގަތުމެއް 

ފުޅާކުރަންޖެހޭނވެަރަކާ   މިކަން  ހިސާބަކާ  ނިންމާނެ  އަދި  ކަމެކޭ.  މުހިންމު  ދިރާސާކުރުމަކީ  ކޮމިޓީން  އަޅުގަނޑުމެން 

ނިސްޓްރީތަކުގެ ވިސްނުމަކީ  ނވުަތަ އަދި ފުޅާކުރވެޭނެ ގޮތަކާ އަދި ސަރުކާރުގެ ވިސްނުމަކީ ކޮބައިތޯއާއި، ކަމާ ގުޅޭ މި

ހަމަ  ގަބޫލުކުރެވެނީ  އަޅުގަނޑަށް  ކަމަށް  ބަދަލވުެގެންދާނެ  މި  ފަހުން  ދެންނެވީ  މި  މިހެން  ކޮބައިތޯއާ. 

ވަރަށް   ޤައުމުތަކުގައި  ދުނިޔޭގެ  ބަނދަރުތަކަކީ  ޓްރާންސްޝިޕްމަންޓް  ހިސާބަށް.  ބަނދަރަކާ  ޓްރާންސްޝިޕްމަންޓް 

ކަމުން ލިބޭ ކަމަކަށވްެފއަި، އަދި ޚއާްޞަކޮށް ދވިެހިރއާްޖެއަކީ އަދި މި ސަރަޙައްދަކީ،   ބޮޑެތި މަންފާ ޤއަުމުތަކަށް އެ

މަލިކއާި ތުރާކުނާ ދޭތެރެއަކީ ވަރަށް ގިނަ އާގުބޯޓުފަހަރު ދަތުރުކުރާ ސަރަޙއަްދަކަށްވެފައި އަދި ޚއާްޞަކޮށް މާޒވީެދިޔަ  

މަންޓް ބަނދަރެއް އެތާ އޮތމުުގެ މުހިންމުކަމުގެ ވާހަކަ ވަރަށް ދިގު ތާރީޚއެްގައި އަޅުގަނޑުމެންނަށް މި ޓްރާންސްޝިޕް

ހަމަ އަދި    މިއީ  ކަމަށވްެފައި،  ވާހަކައެއް  އަންނަ  އަޑުއިވެމުން  އަޅުގަނޑުމެންނަށް  އަބަދވުެސް  އަޅުގަނޑުމެންނަށް 

އަ ވިސްނުންފުޅުގައި  ބޭފުޅުންގެ ވެސް  ތިއްބެވި  ވެރިކަމުގައި  ގަބޫލުކުރވެެނީ  އަޅުގަނޑަށް  ރއާްޖޭގެ  މިހާރު ވެސް  ދި 

ދެކޮޅުގައި ޓްރާންސްޝިޕްމަންޓް ބަނދަރުތަކެއް ހެދުމުގެ މުހިންމުކަން ވެސް، އެ ޝައުޤުވެރިކަން ހުރި ކަމެއް ކަން  

ވެސް ފާހަގަކުރެވޭތީއާއެކީގައި. އެހެނވްީމާ، މިފަދަ މަޝްވަރާއެއް ކުރެވޭއިރުގައި މި ކަމުން ލިބެން އޮތް އެންމެ ބޮޑު 

ގޮތަކަށް މިކަން ގެންގޮސް  ނަފާ ޤއަުމަށް ލިބޭނެ ގޮތަ ށް އަދި ރައްޔިތުންނަށް އޭގެ އެންމެ ބޮޑު ފއަިދާއެއްކުރަނިވި 

ކުރުމަކީ ކޮމިޓީން  މި  މަސއަްކަތް  މަގަށް  ޖެއްސޭނެ  މުހިންމު   ކޮޅެއްގައި  ވަރަށް  ގަބޫލުކުރވެެނީ  އަޅުގަނޑަށް 

  ހޯދާލީ. ޝުކުރއިްޔާ.  ބޭނުންތެރި ކަމއެްކަމުގައި. އެހެނވްީމާ، އެ ވާހަކަ ދަންނަވާލަން ފުރުޞަތު

 

  ރިޔާސަތުން ވާހަކަދެއްކެވުން:

ނޒާިލަށް  އިބްރާހީމް  މެންބަރު  އިއްޒަތްތެރި  ދާއިރާގެ  ދެކުނު  ހިތަދޫ  އަޅުގަނޑު  މެންބަރު.  އިއޒްަތްތެރި  ޝުކުރއިްޔާ 

 ފުރުޞަތުއަރވުާފައި، އޭގެފަހުގައި މާފަންނު މެދު ދާއިރާގެ އިއޒްަތްތެރި މެންބަރަށް ފުރުޞަތު އަރވުާނަން.  

 

  ވާހަކަދެއްކެވުން: ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް 

ވަރަށް   އަޅުގަނޑުމެންނަށް  ފާހަގަކުރެއްވިފަދައިން،  އެ  ރިޟާ  ޢަލީ  މެންބަރު  މުޤައްރިރު.  ޝުކުރިއްޔާ  އާދެ! 

ޚިދުމަތްދވެޭނެ   އާގުބޯޓަށް  މިފަދަ  އުތުރުގައި  ރާއްޖޭގެ  އާދޭ  އަޑުއިވެމުން  ވެސް  އެއްޗެއް  ކުރީއްސުރެ  ބަނަދަރެއް 

އޮތިއްޔާމު އެއީ ޤައުމަށް ލިބޭ ބޮޑު އިޤުތިޞާދީ ކުރިއެރުމެއް ކަމަށް، މަންފާތަކެއް ކަމަށް. މި ވާހަކަ ދެކވެޭތާ ވަރަށް  

މިފަދަ  ދެކުނުގައި  އުތުރާ  ރއާްޖޭގެ  މއިަކަށް،  އަޅުގަނޑުމެންނަށް  މުޤައްރިރު.  އިއްޒަތްތެރި  ވެއްޖެ  ޒަމާންތަކެއް 

ވާހަ ކަމެއް  ބަނދަރއެްގެ  މި  ގޮތަކަށް  އެކަށީގެންވާ  ވެސް  އައިއިރު  މިހާހިސާބަށް  އައިސް  ދެކވެެމުން  ދެކވެެމުން  ކަ 

ކުރުމަށް  ގޮތަށް  މި  މިކަން  ޤައުމުތަކުން  ބޮޑެތި  ދުނިޔޭގެ  ގޮތުނވްއެްޖިއްޔާމު  ލިބޭ  މަޢުލޫމާތު  ނެތް.  ކުރވެިފައެއް 

ބއަްދަލުކޮށް،  އެކިފަހަރުމަތީން  ތަފާތު  އެކީގައި  ކުރެވއިްޖެ.    ސަރުކާރާ  ވެސް  މަޝވްަރާ  ދެކެވި  ވެސް  ވާހަކަ 

އެހެންނަމވަެސް، އޭރަކު އޮންނަ ސަރުކާރަކުން އެއީ ކުރަން ހެޔޮވާވަރު ކަމެއް ނޫންކަމަށް ބއައެްފަހަރު ދެކެނީ. ދެން، 

ސަރު  ތަރައްޤވީއެްޖިއްޔާމު  ބޮޑަށް  މާ  ދެކޮޅު  އަންނަނީ  މި  އަޑުއވިެމުން  އަޅުގަނޑުމެންނަށް  ތެރޭގައި  ކާރަށް އޭގެ 

އުނދަގޫތަކެއް ވެދާނެއޭ. އެކަހަލަ ވާހަކަތަކެއް ވެސް އަޑުއިވޭ. އެހެންނަމވަެސް، މިހާރު މި އޮތީ އެ ޒަމާން ގޮސް، 

އއެަށްތުރެ މާ ރަނގަޅަށް މިކަން ކުރވެޭނެ އަދި ސަރުކާރުގެ ވިސްނުންތައް ވެސް މާ ބޮޑަށް ރައްޔިތުންނާ ހިސާބަށް  

ކުރެ  ކަންތައް  ލާމަރުކަޒީކުރެވި  އަޙުމަދު  ގޮސް،  މެންބަރު  ހޯރަފުށި  މެންބަރު،  އިއްޒަތްތެރި  އޮތީ.  މި  ވެންފެށިފައި 

ސަލީމްގެ މި ގަރާރަށް، މިއަށް އަޅުގަނޑު ހަމަ ފުރިހަމއަަށް ތއާީދުކުރަން. އަޅުގަނޑުމެން މިހާރު ވެސް ލަސްވެއްޖެ  

ހިސާ ގަރާރު އަޅުގަނޑުމެންނާ  މި  ހުށަހެޅުމަކީ  މީގެ މަސައްކަތް މިކަން ކުރަން. ދެން، އަޅުގަނޑުގެ  ބަށް އައިސް، 

އިޤުތިޞާދީ ކޮމިޓީން ކުރިއަށްގެންދަން މި ދައުރުގެ މި އޮތް މަދު ދވުަސްކޮޅުގައި، އިއޒްަތްތެރި މެންބަރު ވެސް އަދި  

އެންމެ  ބއަްދަލުކޮށް،  ފަރާތތްަކާ  ބއަްދަލުކުރަންޖެހޭ  އަޅުގަނޑުމެން  ފާހަގަކުރެއްވިފަދއަިން  އެ  ވެސް  މުޤައްރިރު 

އެއީ ސުންގަޑި ކަމަށް   15އާ ހިސާބަށް،  15ވާ ގޮތަކަށް ނުގެންދވެޭނެތީ، ކުރއިަށް އޮތް އަހަރުގެ މާރިޗް  އެކަށީގެން

 ކަނޑއަަޅައިދިނުން. އިއޒްަތްތެރި އެހެން މެންބަރުން އެއަށް ތއާީދުކޮށްދެއްވުން ވެސް އަޅުގަނޑު އެދެން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ތްތެރި މެންބަރު. އަޅުގަނޑު ފުރުޞަތު އަރވުާނަން މާފަންނު މެދު ދާއިރާގެ އިއޒްަތްތެރި މެންބަރު  ޝުކުރއިްޔާ އިއޒްަ

 އިބްރާހީމް ރަޝީދަށް.

 

  ވާހަކަދއެްކެވުން: މާފަންނު މެދު ދާއިރާގެ މެންބަރު އިބްރާހީމް ރަޝީދު 

ބަނދަ ޓްރާންސްޝިޕްމަންޓް  އިހވަަންދިއްޕޮޅުގައި  އާދެ!  މުޤައްރިރު.  ދާއިރާގެ ޝުކުރިއްޔާ  ހޯރަފުށި  އެޅުމަށް  ރެއް 

މއިީކީ.   ނޫން  ކަމެއް  އާ  މި  ދެން،  ބަލއަިގެންފަ.  ވަނީ  މި  އަޅުގަނޑުމެން  ގަރާރު  ހުށހަަޅާފއަިވާ  މި  މެންބަރު 

ވެސް   ޒަމާނުގައި  ތަކުރުފާނު  މުޙއަްމަދު  ޒަމާނުގައި،  ދޮންބަންޑާރައިން  ބާރަށުގައި  ވެސް،  ޒަމާނުގައި  ޕޯޗުގީޒުންގެ 

ރި މި ޓްރާންސްޝިޕްމަންޓް ބަނދަރުގެ ގޮތުގައި އެއް ޤއަުމުން އަނެއް ޤައުމުގެ ކާގޯ މުދާ ބައްހައްޓާ  ރއާްޖޭގައި ކު

ބޭރުކޮށް، މާލއެިން ވެސް ބާރަށުން ވެސް އެ ކަން ކުރި. އެކަމަކު ދެން މއިަދު އަޅުގަނޑުމެންނަށް ހމަަ މިއީ އާކަމެއް 

ވާ އެބަ  ބޮޑަށް  ވަރަށް  ޖެނެރޭޝަން  މި  ހވީެގެން  ދޭތެރއެިން ކަމަށް  މި  ކަންބޑޮުވޭ.  ވަރަށް  އަޅުގަނޑު  ހަކަދައްކާ. 

ވެސް  ދަތުރުފަތުރަށް  ނެވިގޭޝަނަށް،  ކަނޑުގެ  ރއާްޖޭގެ  ހަދއަިފިން  ހއަިޑްރޯގްރެފިކްސް ސަރވޭއެއް  އަޅުގަނޑުމެން 

ގެން އެބަ ހެދީމަ ވެސް އެ ވެސް މާބޮޑު ކަމަކަށް ވެގެން އޭގެ ފޮޓޯ، އަދި އެ ކަންތައްގަނޑު ވެސް ބޑޮަކަށް ހަދއަި

އުޅޭ. މިސާލަކަށް ހއަިޑްރޮގްރެފީ، އޯޝަނަގްރެފީ މިއީ ކުރޒީަމާނުގައި ވެސް އޮޑިދޯނިފަހަރު ދަތުރުކުރަން ނވެިގޭޝަނާ 

ބަނަދަރެއްގައި   އުޅެފަ.  ހަދަން  ބަނދަރެއް  ޓްރާންސްޝިޕްމަންޓް  އޮތީ  މި  މިހާރު  ދެން،  ކުރި.  ކަންތައްތައް  މި 

ކަ ދެން،  ޓަރމިނަލްތަކއެް،  މަގަތު  ހުންނާނީ  ސަރަޙއަްދއެް،  އަޅާނެ  ބޯޓުތައް  އޮންނާނީ  ބަނދަރެއްގައިނަމަ  ނޑުގެ 

ވާހަކަދއެްކިއިރު   ހުށަހެޅި  ބަނދަރެއް  ޓްރާންސްޝިޕްމަންޓް  އިހވަަންދއިްޕޮޅު  މެންބަރު،  އިއްޒަތްތެރި  މިއީ.  ފާލަމެއް 

ދީ، ދިވެހިން އަމިއްލއަަށް ކުރެވޭނެ  އޮތީ ދވިެހިން އަމިއްލައަށް މި ވަރު ކަމއެްކުރަން. މިހާރު މިއީ ބޭރުބޔަަކަށް ނު

އަޅުގަނޑުމެން  އެޅުމަކީ  ބަނދަރެއް  މވިަރު  ކަސްޓަމްސް، ؛ ކަމއެްކަމާއި،  ހުށަހަޅަން  އަޅުގަނޑު  އެހެނވްީމާ، 

ފަރާތްތަކާ   މި  އިނގޭތޯ،  މިނިސްޓްރީ  އިކޮނޮމިކް  މިނިސްޓްރީ،  ޓްރާންސްޕޯޓް  އެމް.ޕީ.އެލް،  އެމް.އެން.ޑީ.އެފް، 

ވަރާކުރަން. އަދި މި ކަމާ ގުޅޭގޮތުން އެ ފަރާތްތައް ދެކޭ ގޮތަކީ ކޮބައިކަން އަދި މިކަން ކުރއިަށް އަޅުގަނޑުމެން މަޝް

މިސާލަކަށް،   ހިއްސާކުރަން.  ތަޖުރިބާ  ފަރާތްތަކުގެ  އެ  ދިމވާާނެ،  އެ  ގޮންޖެހުންތަކއާި،  ހުރި  ގެންދއިުމަށް 

ނެ. އަޅުގަނޑުމެންނަށް މި ކަމަށް ލަފާ ވެސް ދެވޭނެ. އެމް.އެން.ޑީ.އެފް ކޯސްޓްގާޑުގައި ވަރަށް ގިނަ މަޢުލޫމާތު ހުންނާ

މި  އެނގޭނެ  ފަރާތްތަކަށް  އެ  ފަރާތް.  މެނޭޖުކުރަމުންދާ  ޕޯޓުތައް  މިހާރވުެސް  އެއީ  އެމް.ޕީ.އެލް،  ޚއާްޞަކޮށް  އަދި 

ދވިެހިރއާް ފަރާތްތަކުން  އެ  އެނގޭނެ.  ކަސްޓަމަށް  އެހެނވްީމާ،  އިނގޭތޯ.  މިނވްަރު  އޮންނާނެ  މަންފާ  ޖޭގައި  ކަމުގެ 

ވެސް   އިމިގްރޭޝަން  ކަންތައްތައް.  އެތެރެވާ  ބޭރުން  ރއާްޖއެިން  ހަދާއިރުގައި،  ބަނދަރއެް  ޓްރާންސްޝިޕްމަންޓް 

ޓްރާންސްޝިޕްމަންޓް  އެ  ދވިެހިރާއްޖޭގެ  ވެސް.  އިމިގްރޭޝަން  ހުށަހަޅަން  އަޅުގަނޑު  އަޅުގަނޑުމެން،  ބޭނުނވްާނެ 

ކުމެވޭ ގޮތަކަށް އޮންނަތަނެއް ނޫން. ވަކި ޚއާްޞަ ހއުްދަތަކެއް ވެސް  ބަނދަރަކީ ހަމަ އިރއުިރުކޮޅުން މީހުން ވަދެ ނި

އޮންނަންޖެހޭނެ. އެހެނވްީމާ، ދުނިޔޭގެ ބަނދަރު ހިންގާގޮތާ އެއްކޮށް، އަޅުގަނޑުމެން މި މަޢުލޫމާތުތައް މި ފަރާތާއެކު 

ނު  ސަރުކާރަށް  ރެކޮމެންޑޭޝަން  ކުރިއަށްދެވޭނެކަމުގެ  ކަމުގައި  މި  މަޖިލީހަށް ބަދަލުކުރުމަށްފަހު  ރައްޔިތުންގެ  ވަތަ 

ބޮޑު ކމައެް ނޫން. އެއަރޕޯޓެއްގައި   މިއީ މާ  ހވީަނީ.  ފޮނވުާލުން. އއެީހެން އަޅުގަނޑަށް  ފްލޯރއަށް  އަޅުގަނޑުމެން 

ވއެްޖިއްޔާ އެއަރޕޯޓެއްގައި އޮންނާނެ ރަނވްއޭެއް. ދެން، އެއަރޕޯޓެއްގައިވެއްޖިއްޔާ އޮންނާނެ އެރއަވިަލް ޓަރމިނަލއެް.  

އެއަރޕޯޓެއްގައި ވއެްޖިއްޔާ އޮންނާނީ ޑިޕާޗަރ ޓަރމިނލަެއް. ދެން، ހުންނާނީ ކާގޯ އޭރިއާތަކެއް، ހަމަ މވިެސް ދެން،  

ބަނދަރއެްގެ ވާހަކަ. ތަފާތަކީ ޓްރާންސްޝިޕްމަންޓް ކިޔާތީ. ޓްރާންސްޝިޕްމަންޓް ވާތީ އެ ޤއަުމުގެ މުދާ މި ޤއަުމަށް 

އަނެއްކާ   ބަހައްޓާފައި  ޤއަުމުގައި  މި  ހުންނާނެ.  ގެނެސް،  ވެސް  މުދާ  އެތެރެނުކުރާ  ފޮނވުުން.  ޤައުމަކަށް  އެހެން 

މީހުންނއާި،   ޕޯޗުގީޒް  އެކަން  ރއާްޖއެެއް.  ޓްރާންސްޝިޕްމަންޓް  ވެސް  ޤުދުރަތީގޮތުން  ރއާްޖެއަކީ  މި  އެހެނވްީމާ، 

ވި ހުރިހާ ފަރާތްތަކެއް ކުރޒީަމާނުގެ ދޮންބަންޑާރއަިނާއި، އޭރުގައި ތިބި، އަޅުގަނޑުމެންގެ ބަޠަލުންގެ ގޮތުގައި ތިއްބެ

ކުރި. ހިނގާފައި ހުރި ހަނގރުާމަތަކއާި، ހިނގާފައި ހުރި މައްސަލަތައް ވެސް ދިމވާެފައި އޮތީ އެ ޒަމާނުގައި މުދާ 

ބޔަަކާއެއްކޮށް  އެހެން  އެއީ  ހުރި.  އެބަ  ވެސް  ރޯކޮށްލާފައި  އަންދާ  ކޮށާރެއް  ހުރި  މާލޭގައި  ގޮތުން.  ބަދަލުކުރުމުގެ 

ހެދީމަ. މި    ކޯލިޝަނެއް  ހުށަހަޅަން  އަޅުގަނޑު  އެހެނވްީމާ،  ހުރި.  އެބަ  ފެންނަން  ތާރީޚުން  ދވިެހި  އެހެނވްީމާ، 

މިކަން  ކުރިއަށްދއިުން. އެކަމަކު  މިކަން  މަޢުލޫމާތު ނަގައި  ކަމުގެ  މި  ހާޒިރުކޮށްގެން  ފަރާތްތައް  ކުރީގައި ދެންނެވި 

ބޭރުބަޔަ އަމިއްލައަށްކުރަން.  އަޅުގަނޑުމެން  އޮތީ  އަމިއްލަ  ހުށަހަޅާފައި  އަމިއްލައަށްކުރަން.  ނުދީ  ކަށް 

 ޓްރާންސްޝިޕްމަންޓް ބަނދަރއެް. އެއީ، މެންބަރު ހުށަހަޅާފައި އޮތް ގޮތަކީ. ޝުކުރިއްޔާ. 

  ރިޔާސަތުން ވާހަކަދެއްކެވުން:

ޝުކުރިއްޔާ އިއޒްަތްތެރި މެންބަރު. އަޅުގަނޑު މިހާރު ދެ ކަމެއް ފާހަގަކުރެވިފައި މވިަނީ. އެއް ކަމަކީ ސުންގަޑީގެ  

ނަމވަެސް.    15ގޮތުގައި   ނެތް  ލިބިފައި  ތއާީދު  އަދި  އެބަވޭ  އައިސްފައި  ހުށަހެޅުމެއް  އަހަރު،  އަންނަ  މާރިޗް 

މަޢުލޫމާތު ގުޅުންހުރި  ކަމާ  މި  މަޢުލޫމާތުތައް ހަމއައެާއެކުގައި  އެ  ހާޒިރވުެ،  ކޮމިޓއީަށް  މި  ހޯދުމަށް  ތައް 

އެއީ،  މެންބަރު.  އިއްޒަތްތެރި  ދާއިރާގެ  މެދު  މާފަންނު  ފާހަގަކުރެއްވީ  ފަސްފަރާތެއް  އެދި  ހިއްސާކޮށްދެއްވުމަށް 

ފުރުޞަތަ އިމިގްރޭޝަން.  އަދި  އެމް.އެން.ޑީ.އެފް  މިނިސްޓްރީ،  އިކޮނޮމިކް  އެމް.ޕީ.އެލް،  އިތުރަށް  ކަސްޓަމަސް،  ށް 

އެދިވަޑައިގެންފައި ތިއްބެވި ބޭފުޅުން ނެތުމއާއެްކޮށް، އަޅުގަނޑު ހަމަ އޮފް ދަ ރކެޯޑުގައި ކުޑަކޮށް މަޝްވަރާކޮށްލާފައި  

ފުރުޞަތު   އަޅުގަނޑު  މަޝްވަރާކުރެއްވުން(  މެންބަރުން  ރކެޯޑުގައި  ދަ  )އޮފް  ނިންމާފައި ރަސްމީކޮށްލާނަން.  ގޮތެއް 

 ރާގެ އިއްޒަތްތެރި މެންބަރު ޙަސަން ޒަރީރަށް. އަރވުާނަން މަތވިެރި ދއާި

 

 މަތިވެރި ދާއިރާގެ މެންބަރު ޙަސަން ޒަރީރު ވާހަކަދެއްކެވުން: 

ޓްރާންސްޝިޕްމަންޓް  ސަރަޙައްދީ  އިހވަަންދިއްޕޮޅުގައި  ދއަްކަނީ  މި  އަޅުގަނޑުމެން  މުޤައްރިރު.  ޝުކުރިއްޔާ  އާދެ! 

ން މި ގަރާރާ ބެހޭގޮތުން ވާހަކަދެއްކި މި ކޮމިޓީގެ ދެ މެންބަރުން އެ ބަނދަރެއް ހަދވާާހަކަ. ދެން، އަޅުގަނޑުގެ ކުރި

އަހަރު    30ހުށަހެޅި ހުށަހެޅުންތަކަށް އަޅުގަނޑު ތއާީދުކުރަން. ހަމއަެއާއެކު އަޅުގަނޑު ފާހަގަކޮށްލަން ބޭނުން، މީގެ  

ޓްރާންސްޝިޕްމަން ހަމަ  ވެސް  އައްޑުއަތޮޅުގައި  ދެއްކި  ސަރުކާރުން  އޭރުގެ  ވެސް  ހަދާވާހަކަ  ކުރިން  ބަނދަރެއް  ޓް 

ކަމުގއަިނުވަނީނަމަ  ކުށް  މުޅިން  މަޢުލޫމާތު  ލިބިފައިހުރި  އަޅުގަނޑަށް  ވެސް.  އިހވަަންދިއްޕޮޅުގައި  އަދި 

އިހވަަންދިއްޕޮޅުގައި ބަނދަރެއް ހެދުމުގެ މަސއަްކަތް އޭގެ ސަރވޭތައް ކުރުމަށް ބޭރުބޔަަކު ވެސް މި ޤއަުމަށް އައި.  

ރުގައި އެ އޮތް ސަރުކާރުން އެ ކަމުގައި އިޖާބަ ނުދިނުމުގެ ސަބަބުން ޙަޤީޤަތުގައި އެކަން  ދެން އެހެންނަމވަެސް، އޭ

ނުވީ. ދެން، އަޅުގަނޑުމެން އެބަޖެހޭ ރިޢާޔަތްކުރަން މި މއަްސަލއަަށް ބަލާލާއިރުގައި މީގައި އެބަ ބުނޭ އަމިއްލައިން 

ގަނޑުމެންގެ ޤއަުމު މއިަދު އޮތް ހާލަތުން ބޭރުގެ މި މަސއަްކަތް އަޅުގަނޑުމެން ކުރަން. އަޅުގަނޑުގެ ސުވާލަކީ އަޅު 

އަމިއްލައިން   އަމއިްލަ  ނުގުޅި  ކުންފުންޏަކާ  މަސައްކަތްކުރާ  މި  ނވުަތަ  ތިބި  ތަޖުރިބާ  ކަމުގެ  މި 

ގޮތުގައި  ،  މަސައްކަތްކުރެވިދާނެތޯ ގަބޫލުކުރާ  އަޅުގަނޑު  އަޅުގަނޑުމެން،  ނާދިރުކަމެއް.  ނވުުން  ވުމަށވްުރެ  އެއީ 

އެ ވިޔާފާރީގެ  އިނގޭތޯ.  އެއީ  އެއްޗެއް.  ތަފާތު  ވިސްނުމަކީ  ދެން،  އެއީ.  ވިސްނުން  އަޅުގަނޑުގެ  އީ 

މުޢާމަލާތްކުރާއިރުގައި ތަޖުރިބާ ހުރި، އަތުގައި ކެޕިޓަލް ހުރި ފަރާތްތަކާ ގުޅިގެން އަދި ބޭރު ޤއަުމުގެ ބޔަަކަށް ވެސް،  

އެންމެ ކުރާގޮތް.  އެކަން  ވެސް  ޤައުމުތަކުން  އެހެން  ދުނިޔޭގެ  ވެސް  އެއީ  ޤއަުމުތަކުގައި  ހުރި  ކުރިއަރާފައި   

ބަނދަރުތައް ވެސް، އެއަރޕޯޓުތައް ވެސް އެބަހުރި ބޭރު ޤައުމުތަކުގެ ކުންފުނިތަކާ ވެސް ގުޅިގެން އަދި ސަރުކާރުތަކާ  

ފާހަގަކޮށްލުމުގެ   މި  ވާހަކަ  އެ  ހަމަ  އަޅުގަނޑު  އެހެނވްެ،  ދެން  ކުރޭ.  އެބަ  ކަންތައްތައް  އެ  ހަމަ  ގުޅިގެން ވެސް 

އެއީ  ގޮ ތަންދޭތޯ.  އެބަ  އެކަމަށް  ހާލަތު  މި  ވަގުތު  މި  ސަބަބަކީ،  އަނެއް  ބޭނުންވާ  ފާހަގަކޮށްލަން  ދެން  ތުން، 

އަޅުގަނޑުމެން މި ވާހަކަ ދައްކަދައްކާ ހުއްޓާ މިހާރު ސްރީލަންކާގައި ވެސް ބަނދަރެއް ހަދއަިފި. ދެން، ސީނުކަރައިން 

ޓްރާންޝިޕްމެން ޕާކިސްތާނު ވެސް  އެދަނީ  ޑިމާންޑު މިހާރު  އެ  ޑިމާންޑު،  އެ  އެހެނވްީމާ،  ހަދަމުން.  ބަނދރަެއް  ޓު 

އަޅުގަނޑުމެންނަށް އެބަޖެހޭ ސަޕްލއަިކުރެވޭއިރުގައި ޑިމާންޑު އެވަރަށް އޮތްތޯ ބަލަން ވެސް. އެއީ ކަމެއް ކުރާއިރުގައި  

ކު ދިރާސއާެއް  ރަނގަޅު  ވަރަށް  އެހެންވީމާ،  އެއީވެސް.  ކަމެއް  ވިސްނަންޖެހޭ  ނޫނީ އަޅުގަނޑުމެން  ރުމަށްފަހުގައި 

އެބަޖެހޭ  އަޅުގަނޑުމެން  ދެން،  ގޮސްފާނެ.  ނުޖެހި  ވެސް  ދެކޮޅު  ހމަަ  އަޅުގަނޑުމެންނަށް  ކޮށްގެން  މިކަން 

ޓްރާންސްޝިޕްމަންޓު   އަޅުގަނޑުމެން  ޚިދުމަތްތއަް،  މިދޭ  ބަނދަރަކުން  އަޅުގަނޑުމެން  އަނެއްކާ  ރިޢާޔަތްކުރަން 

ބޯޓުފަ ހަމައެކަނި  ހަދާފއަި،  އޮވެގެންނުވާނެ.  ބަނދަރެއް  އެކަނވްެސް  ގޮތުގައި  ތަނެއް  ތެޔޮ އަޅާ  ހަރު ކައިރިކޮށްފައި 

އަޅުގަނޑުމެން   ޚިދުމަތްތައް  އިތުރު  އެއަށްވުރެ  އަދި  ޕްލަސް  ޚިދުމަތްތއަް،  ލިބޭ  އެ  ޤައުމުތަކުން  އަވަށްޓެރި  އެއީ 

ލިބި ޚިދމުަތް  އަޅުގަނޑުމެންނަށް  އަގުހެޔޮކޮށް  އެއަށވްުރެ  ނވުަތަ  ނޫނީ،  އަޅުގަނޑުމެންނަކަށް  ދީގެން  ނޫނީ  ގެން 

ކަސްޓަމަރުންނެއް ނުލިބޭނެ. އެހެނވްީމާ، އަޅުގަނޑުމެން މި މއަްސަލައިގައި އަޅުގަނޑުމެން އެ ފަރާތްތަކާ ވާހަކަދައްކާ 

އަޅުގަނޑުމެން މަޝްވަރާކުރާއިރު މި ދެނންެވި ކަންތއަްތަކަށް ރިޢާޔަތްކޮށްފައި މި ކަންކަމއާިގެން ކުރިއަށް ދއިުމަކީ  

މި.  ހަ ހިއްސާކޮށްލީ  ކަންތައް  އެ  އަޅުގަނޑު  ހަމަ  ކަމުގައިވާތީ  ގޮތް  އެންމެރަނގަޅު  ފެންނަ  އަޅުގަނޑަށް  މަ 

 ޝުކުރއިްޔާ. 

 

  ރިޔާސަތުން ވާހަކަދެއްކެވުން:

ދާއިރާގެ   މެދު  މާފަންނު  އަދި  އަރވުާނަން  ފުރުޞަތެއް  އަޅުގަނޑު  ބޮޑަށް ޝުކުރިއްޔާ.  ވަރަށް  އިއްޒަތްތެރި  އާދެ! 

 މެންބަރު ފުރުޞަތަކަށް އެދިފައި އޮތީމަ. 

 

 އިބްރާހީމް ރަޝީދު ވާހަކަދއެްކެވުން: މާފަންނު މެދު ދާއިރާގެ މެންބަރު 

އާދެ! އަޅުގަނޑު ފުރުޞަތަކަށް އެދުނީ އަޅުގަނޑު މި ދެންނެވި ލިސްޓު ތެރޭގައި މޯލްޑވިްސް ސްޓޭޓް ޝިޕިންގ،  

ތެރެއަށް  ލިސްޓު  އެ  އެހެންވީމާ،  އޮތީ.  ނުދެންނެވި  އަޅުގަނޑަށް  ނަން  ބެހޭ  ލއަިނާ  ޝިޕިންގ  އެ  އެސް.ޓީ.އޯގެ 

   މޯލްޑވިްސް ސްޓޭޓް ޝިޕިންގ އިތުރުކޮށްލަދެއްވުން އެދެން.

  ރިޔާސަތުން ވާހަކަދެއްކެވުން:

 އަށް ފުރުޞަތެއް އަރުވާނަން. ޢަލީ ރިޟާމެންބަރު އިއޒްަތްތެރި މިލަންދޫ ދާއިރާގެ އާދެ! އަޅުގަނޑު 

 

 ޢލަީ ރިޟާ ވާހަކަދއެްކެވުން: މިލަންދޫ ދާއިރާގެ މެންބަރު 

ގަރާރު   ވެސް.  ޓަކައި  ރކެޯޑަށް  ކަމަށް  ސާފުކޮށްލަން  އއެްފަހަރު  އަދި  ހަމަ  އަޅުގަނޑު  މުޤައްރިރު.  ޝުކުރިއްޔާ 

ދެ   ދއަްކަނީ  މި  އަޅުގަނޑުމެން  ކަމއެް،  ދެ  ފާހަގަކުރއަވްާފަ.  ޕއޮިންޓުތަކެއް  އެބަހުރި  މެންބަރުގެ  ހުށަހެޅއުްވި 

ންމެ ފުރިހަމަ ގޮތުގައި ޑިވެލޮޕްކުރުމަށް އަދި ގަރާރު ހުށަހެޅއުްވި  ވާހަކައެއް. ޓްރާންސްޝިޕްމަންޓު ބަނދަރެއް އޭގެ އެ

މެންބަރު ފހާަގަކުރައްވާފައި ހުރި ނުކުތާތަކާ، މިއީ ދެކަމެއް ކަމަށް އަޅުގަނޑަށް ގަބޫލުކުރވެެނީ. މެންބަރުގެ އަސްލު 

މި ވގަުތަށް އަދި އުނދަގޫކަމެއް  މަޤްޞަދަކަށްވެފައި މި އޮތީ، އެފަދަ ބޮޑު ޓްރާންސްޝިޕްމެންޓު ބަނދަރެއް ހެދުމަކީ  

ކަމަށް ވިޔަސް، މި ވަގުތުން މި ވަގުތަށް ވެސް މި ޚިދމުތަް އިނގޭތޯ، ބޯޓުފަހަރު މަޑކުުރުވައި، ކޮންޓއެިނަރތައް  

އިހވަަންދިއްޕޮޅަކީ   އިހވަަންދިއްޕޮޅަކީ،  ނުކުރިއަސް  ކަމެއް  ހުރިހާ  ޑޮކްކުރުމުގެ  ބޯޓުފަހަރު  ގުދަންކުރުމއާި،  ބާލާ 

މިވާހަކަ    ފަޅުވެރިން އެހެނވްެގެން  ދެކަމއެްހެން.  މިއީ  ހވީަނީ  އަޅުގަނޑަށް  ހެދިދާނެއޭ.  ޕޮއިންޓަކަށް  ބަދަލުކުރެވޭ 

ސާފުކޮށްލަނވްެގެން. ބޯޓުފަހަރަށް ތެލާއި އެފަދަ އެނޫނވްެސް ޕްރވޮިސަސް ސަޕްލައިކޮށްދެވޭ ނވުަތަ ލޯޑުކުރެވޭ ނުވަތަ 

ދެވޭ، ސކެިއުރިޓި  ނުވަތަ  ކަންތައްތައް،  ފޯރުކޮށްދވެޭ    އެކަހަލަ  ދިނުމަށް  ޚިދުމަތް  ސކެިއުރިޓީ  ބޯޓުފަހަރަށް  އާގު 

ތަނަކަށް މި ވަގުތުން މި ވަގުތަށް ވެސް ހެދިދާނެ. މިއީ މާބޮޑު އިންވެސްޓަކާ ނުލާ ކުރެވިދާނެ ކަމެކޭ. މިއީ އަސްލު  

ފާހަގަކުރައްވާފއަި އަނެއްކާ  އެހެންވީމާ،  ޕއޮިންޓަކީ.  މއެިން  ފަރާތުގެ  ހުށަހެޅުއްވި  ކަސްޓަމްސްއާއި ގަރާރު  އޮތީ،   

ވަގުތު   މި  އުލިގަމުގައި  ސަރަޙއަްދުގައި،  އެ  ވެސް  ވަސީލަތްތައް  މިފަދަ  އަދި  އެމް.އެން.ޑީ.އެފްއާ  އެމް.ޕީ.އެލްއާއި 

ވެސް،   ޚަރަދެއް  މާބޮޑު  ކަމަކަށް  މި  ފޯރުކޮށްދިނުމަކަށް  އިތުރަށް  ޚިދުމަތެއް  މިކަހަލަ  އެކީގައި  ހުރުމާ  ގއާިމުވެފައި 

ނެރވެިދާނެ  އިންވެސްޓެއް   ނަފއާެއް  ރނަގަޅު  އިޤުތިޞާދަށް  ހަމަ  ސަބަބުން  އޭގެ  އެކަމަކު  ބޭނުމއެްނވުާނޭ.  ވެސް 

ހުށަހެޅުއްވި   ގަރާރު  އެހެންވީމާ،  މިއީ.  ގޮތެއް  ވެސް  ކުރާ  މިކަން  ތަނއެްގައި  ކިތަންމެ  ދުނިޔޭގެ  މިއީ.  ކަމެކޭ 

އެރީ މެންބަރުންގެ ސަމާލުކަމަށއާި، އަޅުގަނޑުމެންގެ  މެންބަރުގެ މއެިން ޕއޮިންޓަކީ މިއީ ކަމަށްވާތީ، އަޅުގަނޑު ހިތަށް

ގަބޫލުކުރެވެނީ  އަޅުގަނޑަށް  ކަމަށް  ނިންމަންވީ  އަޅުގަނޑުމެން  ދެން،  ގެންނާނަމޭ.  ވެސް  ކަން  މި  ސަމާލުކަމަށް 

މި  ވެސް  ކަންތައް  ބަނދރަުގެ  ޓްރާންސްޝިޕްމެންޓު  މި  އަޅުގަނޑުމެންނަށް  މއިއާެކީގައި  ހަމަ  މިކަން،  ކޮމިޓީން 

ވިދާޅުވި  ދެ ރަޝީދު  އިބްރާހީމް  މެންބަރު  އިއްޒަތްތެރި  ދާއިރާގެ  މެދު  މަޝްވަރާކުރައްވައިގެން،  ބޭފުޅުންނާ  ންނެވި 

ގޮތަށް، މި ބޭފުޅުން ހާޒިރުކޮށް މި ބޭފުޅުންނާ އެކީގައި މަޝްވަރާކުރާއިރު އެ ޓްރާންސްޝިޕްމަންޓު ބަނދަރެއް އެ 

އަދި   ކަމއެްތޯ  ކިހާވަރެއްގެ  އެ  ޑވިެލޮޕްކުރުމަކީ  އަދި  އޮތީއާ  ވިސްނުން  ސަރުކާރުގެ  އޮތީ،  ވިސްނުން  އެކަމުގެ 

މެންބަރު  މި  ގަބޫލުކުރވެެނީ  އަޅުގަނޑަށް  ދެނެގަތުން.  ކޮބއަިކަން  އިންޕެކްޓަކީ  އޭގެ  އޮތީ،  ވިސްނުން  ބޭފުޅުންގެ 

ކޮށްދިނުން. އަޅުގަނޑު  ހުށަހެޅއުްވި ގަރާރުގައި މި އޮތް ޕއޮިންޓަކީ މި ދެންނެވި ގޮތަށް މި ދެންނެވި ޚިދުމަތްތއަް ފޯރު

އަދި   ވަސީލަތްތަކާ  ދވިެހިރާއްޖޭގެ  ގަބޫލުކުރވެެނީ  އަޅުގަނޑަށް  މުޤައްރިރު  އއިޒްަތްތެރި  ކުރިން  ނިންމާލުމުގެ 

ދވިެހިރއާްޖޭގައި މިހާރު ހުރި ދއަުލަތުގެ ކެރިފޯރުންތެރިކަމާ އެކީގައި އަޅުގަނޑަށް ގަބޫލުކުރެވޭ ޓްރާންސްޝިޕްމަންޓު  

މަސައް  އެބަހުރި ބަނދަރއެްގެ  ކަންތައްތައް  ގިނަ  ވަރަށް  ކުރވެިދާނެ  ހަމަ  އަޅުގަނޑުމެންނަށް  ފަށއަިގަތުމަށް  ކަތް 

ކަމަށް. އަޅުގަނޑަށް ގަބޫލުކުރެވެނީ ވަގުތަކީ ހާލަތަކީ އަޅުގަނޑުމެން ހަމަ އެ ވަގުތާއި ހާލަތަށް ކުރިއޭޓުކުރީމަ ހަމަ 

ޤައުމުތަކުން ކައިރި  ނަފާ  މިކަމުގެ  ކަމަށް.  އެއްޗެއް  ހޯދަމުންދއާިރު   ލިބޭ  މަންފާތައް  މާލީ  ބޮޑެތި  ބޮޑަށް،  ވަރަށް 

މަޑުޖެހނެްވީ  ކަމަށް  މި  އަޅުގަނޑުމެން  ހިސާބުން  މހިުރި  ހާލަތު  ޤއަުމުގެ  މއިަދު  ގަބޫލއެްނުކުރެވޭ  އަޅުގަނޑަކަށް 

ރާއިރުގައި  އެއްވެސް ސަބަބެއް އޮތް ކަމަކަށް. އެހެންވީމާ، އަޅުގަނޑު ކުރިން ދެންނވެީ، އަޅުގަނޑުމެން މަޝވްަރާކު

މި ދެ ކަންތައް އއެްކޮށްލައިގެން މަޝްވަރާކުރވެޭނެ އިންތޒިާމެއް ހޯދުމަކީ ރަނގަޅުކަމެއް ކަމަށް އަޅުގަނޑަށް ފެނޭ. 

 ޝުކުރިއްޔާ މުޤައްރިރު.  

 

  ރިޔާސަތުން ވާހަކަދެއްކެވުން:

އާދެ! ޝުކުރިއްޔާ އިއްޒަތްތެރި މެންބަރު. އަޅުގަނޑު މިހާރު ދެކަމެއް މި އޮތީ ނިންމަން. އެއްކަމަކީ އެއީ ސުންގަޑި  

 ކަނޑއަެޅުމާއި މި މަސއަްކަތް ކުރިއަށްގެންދާނެ ގޮތެއް ނިންމުން. 

 

 އިބްރާހީމް ރަޝީދު ވާހަކަދއެްކެވުން: މާފަންނު މެދު ދާއިރާގެ މެންބަރު 

އަޅުގަނޑު  މި    އާދެ!  އެއީ  ވިސްނުމުގައި.  އިތުރުކޮށްލަން  ތަންކޮޅު  ފާހަގަކުރި  އެ  ރިޟާ  ޢަލީ  އެދެން  ހަމަ  ވެސް 

ތެރެއިން   ކަންތައްތަކުގެ  މި  ފއިުލް  ބަންކަރިންގ،  އަންނާތިވެ  އެއްޗެހި  ޔޮޓުތަކާއި  އެއީ  ފަށައިގަންނާށޭ،  ވަގުތު 

އަޅުގަނޑަށް ހވީަނީ އެ ފްލޯރގައި ވާހަކަދެއްކިއިރު   އަޅުގަނޑުމެންނަށް ފެށިދާނެއޭ ފޭސްތަކަށް ބަހާލއަިގެން. އެއީހެން

މީގެން   ހވީަނީ  އަޅުގަނޑަށް  ގެންގޮއްސިއްޔާ  ކުރއިަށް  މި  އަޅުގަނޑުމެން  ވިސްނުމުގައި  އެ  އެހެނވްީމާ،  ހުރީ. 

 ނިކުމވެޭނެހެން ރަނގަޅު ދިމާލަކަށް. ޝުކުރިއްޔާ.  

 ރިޔާސަތުން ވާހަކަދެއްކެވުން:

ޅުގަނޑު ހުށަހެޅި ތާއީދު ލިބިފައި އެބައޮތް، މި ހޯރަފުށި ދާއިރާގެ އިއްޒަތްތެރި މެންބަރު އާދެ! ޝުކުރިއްޔާ. މިހާރު އަ

ގޮތުގައި   ސުންގަޑިއެއްގެ  ގަރާރުގެ  މެންބަރުން   15ހުށަހެޅއުްވި  އިއްޒަތްތެރި  ކަނޑައަޅަން.  މާރިޗު 

ގޮތަކާ  މާރިޗު ކަމުގައި ނިންމާފއަި، ދެން މި މަސއަް  15އިޢުތިރާޟުނުކުރައްވާތީ އަޅުގަނޑު   ކަތް ކުރިއަށްގެންދާނެ 

ހާޒިރުކޮށްގެން   އަޅުގަނޑުމެން  އޮތީ،  މި  ފާހަގަކުރވެިފައި  އަޅުގަނޑުމެންނަށް  މަޝްވަރާގައި  ކުރވެުނު  ގޮތުން  ގުޅޭ 

އެމް.އީ.ޑީ.އާއި   އެމް.ޕީ.އެލްއާ.  ކަސްޓަމްސްއާއި،  ބަދަލުކުރުމަށް  ދެފަރާތުން  ތާނގައި  މި  މަޢުލޫމާތު 

އި އެސް.ޓީ.އޯއާ. އެމް.އެން.ޑީ.އެފްއާއި  މޯލްޑިވްސް ސްޓޭޓް ޝިޕިންގ،  އިތުރުކޮށްލއެްވި  ފަހުން  އަދި  މިގްރޭޝަނާއި 

 އެހެނވްީމާ، ޓްރާންސްޕޯޓު މިނިސްޓްރީއާ. އެހެންވީމާ، އިއްޒަތްތެރި މެންބަރުން...  

 

 )ވަގުތުކޮޅަކަށްފަހު( 

 

 އިބްރާހީމް ރަޝީދު ވާހަކަދއެްކެވުން: މާފަންނު މެދު ދާއިރާގެ މެންބަރު 

ދވިެހިންނަށް  އާ ބަނދަރެއް  ޓްރާންސްޝިޕްމަންޓު  ދވިެހިންގެ  އޮތީ  މި  ގަސްތުކޮށްފައި  މި  އަޅުގަނޑުމެން  ދެ! 

ވެސް  ދަށުން  މަޝްރޫޢުގެ  ޕީ.ޕީ.ޕީ  ދޭން،  ބޔަަކަށް  ބޭރު  މި  ނިޔަތަކީ.  އަސްލު  މީގެ  ޓަކައި  ތައްޔާރުކޮށްދިނުމަށް 

ޤއަު ދވިެހި  ކުރާގޮތަށް.  އަމިއްލައަށް  އެކަން  އަޅުގަނޑުމެންނަށް  އެހެނވްީމާ،  އިނގޭތޯ.  ރައްޔިތުންނަށް  ދވިެހި  މުގެ 

 ފާހަގަކޮށްލީ. 

 

 )ވަގުތުކޮޅަކަށްފަހު( 

 

 ރިޔާސަތުން ވާހަކަދެއްކެވުން:

އިއްޒަތްތެރި   އިރާދަކުރވެިއްޔާ  ނިމިގެންދާނީ  މަސއަްކަތްތައް  ކޮމިޓީގެ  މި  މެންބަރު.  އިއްޒަތްތެރި  ޝުކުރިއްޔާ 

މެންބަރުންގެ ވިސްނުންފުޅު ހުރިގޮތެއް މިތަނަށް ފްލޯޓުކުރެވި އަދި ހަމަ މެޖޯރިޓީ ލިބޭ ގޮތަކަށް އިނގޭތޯ. އެހެނވްީމާ،  

އަޅުގަނޑު މި ދެކެނީ. މި ވަގުތު އަޅުގަނޑުމެން ދެން ނިންމަން މި އޮތީ   އިރާދަކުރެއްވިއްޔާމު ރަނގަޅުވާނެ ކަމަށް

ކަސްޓަމްސްއާއި،   އެގޮތުން،  ގޮތުން.  ގުޅޭ  ގޮތަކާ  ކުރިއަށްގެންދާނެ  މަސއަްކަތް  ގަރާރުގެ  ކުރިއަށް،  މަސއަްކަތް 

ލްޑިވްސް ސްޓޭޓް ޝިޕިންގ  އެމް.ޕީ.އެލްއާއި، އިކޮނޮމިކް މިނިސްޓްރއިާއި، އެމް.އެން.ޑީ.އެފއްާ، އިމިގްރޭޝަނއާި، މޯ

މަސއަްކަތް   ހޯދުމުގެ  މަޢުލޫމާތު  ބއަްދަލުކޮށް،  އަޅުގަނޑުމެން  ފިނޭންސް  އަދި  ޓްރާންސްޕޯޓު  އެސްޓީ.އޯ، 

އިޢުތިރާޟު   މެންބަރަކު  އިއްޒަތްތެރި  އެއވްެސް  އެހެނވްީމާ،  އޮތީ.  ލިބިފައި  ތއާީދު  ހުށަހެޅި  ކުރިއަށްގެންދަން 

ރުކޮށް އަޅުގަނޑުމެން މަޢުލޫމާތު ހޯދާނެ ފަރާތެއް ކަމުގައި ކަނޑައަޅައި، އަދި މި ނުކުރއަވްާތީ އަޅުގަނޑު އެއީ ހޒާި

ކުރީގައި  ފެށުމުގެ  ބއަްދަލުވުންތައް  އެ  މަޢުލޫމާތުތައް  ހުރި  ގެނވެެން  ލިޔުމުން  ގޮތުން  ގުޅޭ  މިކަމާ  ފަރާތްތަކުން 

މއިަދުގެ އެހެނވްީމާ،  އެދޭނަން.  އިދާރީމޒޭުގައި  އަޅުގަނޑު  މަސައްކަތް  ގެނެސްދިނުމަށް  މިހުރި  އެޖެންޑާގައި   

ގާތްގަނޑަކަށް މި ނިމުނީ. އިރާދަކުރއެްވިއްޔާ މި ރިސެސްގެ ކުރިން އަދވިެސް މަސައްކަތް ކުރވެޭނެ އިތުރު ކަމއެް،  

އެޖެންޑާކުރެވޭނެ ކަމެއް އޮވެއްޖއެްޔާމުން އަޅުގަނޑު އިދާރީމޒޭުގައި އެދޭނަން އެ ޖަލްސާ ބއާްވައިދިނުމަށް، ކޮމިޓީގެ  

ދަލވުުން ބާއްވއަިދިނުމަށް. ވަރަށް ބޮޑަށް ޝުކުރިއްޔާ ހުރިހާ އއިޒްަތްތެރި މެންބަރުން ކޮމިޓއީަށް ވަޑައިގެން ތި ބއަް

 ދއެްވާ އެއްބާރުލުމަށް.  

 

_______________ 


